
VIII.1   Емисии во почвата
Почвата е многу значајна компонента на животната средина, бидејќи претставува основен и незаменлив ресурс за призводство на храна, што е, пак, основен услов за опстанок на човекот, но и за многу други организми на Земјата. Таа ја обезбедува основата за масовен живот на Земјата, преку искористувањето на Сончевата енергија од страна на растенијата и на тој начин има значајна улога во кружењето на јаглеродот во природата, но и на многу други елементи, кои се значајни општо за животот. Тоа се овозможува со брзото микробиолошко распаѓање во почвата на изумрените животни и растенија до едноставни соединенија, кои може да влезат во состав на растенијата. Покрај тоа, почвата служи и како филтер за прочистување на водите кои содржат растворени и колоидно диспергирани компоненти. Органските компоненти може да се минерализираат поминувајќи низ аерираниот површински слој од почвата. Ова нејзино својство може да се искористи во системите за отстранување на отпадоците. Преку течната фаза на почвата, вишокот на солите може да се пренесе до морињата и океаните. 
Двојната улога која ја има почвата, односно од една страна, да го овозможува развитокот на растенијата и на другите форми на живот, а од друга страна, да служи како собирач на отпадоците, може да биде нарушена од активноста на човекот. Често пати и покрај тоа што активноста на човекот е насочена кон подобрување на својствата на почвата, сепак доведува до нејзино загадување. Така, на пример, со додавање големи количества ѓубрива, со цел да се зголемат приносите, може да се наруши улогата на филтер почвата, а дренажната вода која содржи вишок на растворени соли од ѓубривото да доведе до секундарно засолување на почвата. 
Од тука произлегува дека, и покрај големиот пуферски капацитет кој го поседува почвата кон надворешните влијанија, може да дојде до нарушување на нејзиното функционирање, што претставува значаен проблем на денешното современо општество. Имено, со индустриската револуција и со наглиот пораст на населението, последниве години се позагрижувачки проблем е загадувањето на почвата. Таа се користи со векови, но многу активности на човекот се значаен извор за нејзино загадување. 
Процесот на губење на почвата е навистина бавен, но последиците се манифестираат по повеќе години кога, најчесто, не постојат услови за нејзино ревитализирање. Токму поради тоа значајно е навреме да се укаже на овој проблем и да се укаже на овој проблем и да се превземат мерки за заштита на почвата од загадување. 
· Својства на почвата
Познавањето на својствата на почвата се од особен интерес за да се разбере транспортот низ неа на одделни компоненти, меѓу кои и на полутантите. Имено, почвата е динамичен систем во кој се одвиваат најразлични процеси: атсорпција, јонска измена, оксидација, таложење, растворање, градење на комплекси и сл., а кои се тесно поврзани со нејзиниот состав и градба. За физичките и хемиските својства на почвата особено е значајна најситната фракција од цврстата фаза - глината, како и хумусот, односно, колоидниот дел од оваа фаза со димензии на честичките помали од 0,2  µм. тие имаат значајна улога во процесите на атсорпција, јонска измена и хемисорпција. 
Од работењето на организацијата Инсталацијата Отљанац Звонко ДООЕЛ  нема директно одложување на отпадот на почвата и од тие причини нема емисии во почвата од самиот отпад. 

Со цел да се констатира какво е влијанието на цврстите честички кои се емитираат од инсталацијата и кои таложат на почвата е извршена хемиска анализа на мостриран примерок почва, која што се наоѓа инсталацијата. 
VIII.2   Оценка на влијанието на емисиите врз почвата  
Друштвото за техничко испитување, анализа, контрола на квалитет и квантитет и консалтинг - “Еуромак - Контрол” Скопје на 15.11.2013год. изврши мострирање на почва во стопанскиот двор на Инсталацијата Отљанац Звонко ДООЕЛ, при што е издвоена една репрезентативна мостра. Според извршената лабораториска анализа се добиени следните резултати: 
	Ознака 
	SiО2,%
	К2О,%
	Al2О3,%
	Cd, %
	Pb, %
	P, %
	S,%
	pH
	N, %

	 Мостра 1
	51.21
	0.17
	0.92
	0.0002
	0.0037
	<0.01
	0.2
	6.43
	0.006


Имајќи ги предвид резултатите од извршената лабораториска анализа на мостриран примерок почва, спецификите на технолошкиот процес и увидот на лице место се констатира дека од Инсталацијата Отљанац Звонко ДООЕЛ нема значително штетно влијание врз почвата. 
Отљанац ДООЕЛ Куманово                                                 Апликација за IPPC

